
FJÁRHAGSAÐSTOÐ Í MOSFELLSBÆ

Árið 2001 námu útgjöld vegna fjárhagsaðstoðar rúmum 4.3 millj. eða um 100% aukning frá árinu áður.  Útgjöld á íbúa voru 687 kr. og meðalgreiðsla á fjölskyldu sem naut aðstoðar167 þús.

Árið 2001 nutu 26 fjölskyldur fjárhagsaðstoðar.  Þrátt fyrir mun hærri útgjöld til fjárhagsasðtoðar árið 2001 en árið áður  eru þær aðeins fjórum fleiri.  Vegna þess hve aðstoðarþegar eru fáir getur ein fjölskylda vegið mjög þungt, en árið 2001 fékk ein fjölskylda aðstoð sem nam 20% af heildarútgjöldunum. 

Meðal mánaðarfjöldi sem hver fjölskylda nýtur aðstoðar er 2,7 mánuðir, minnst var greidd aðstoð í einn mánuð og mest í 11.  Mánaðarfjöldi á fjölskyldu sem aðstoð er greidd hefur verið undir 3 mánuðum frá árinu 1998.  

Af þeim fjölskyldum sem nutu aðstoðar árið 2001 höfðu 5 eða 20% notið aðstoðar árið áður, en það er sami fjöldi og árið 2000, en af þeim 22 fjölskyldum sem fengu þá aðstoð höfðu 5 fengið aðstoð árið 1999.

Ein hjón nutu aðstoðar á árinu og einungis 12 einstaklingar með börn, þar af 9 konur og 3 karlar.  Tólf einstaklingar án barna nutu aðstoðar þar af 8 karlar og 5 konur.  Níu konur með börn fengu rúmar 2 milljónir í aðstoð eða rúm 204 þús. að meðaltali.  Fimm barnlausar konur fengu rúm 930 þús. eða 186 þús. að meðaltali.  Þrír karlar með börn fengu um 670  þús. eða 222 þús. að meðaltali og átta barnlausir karlar fengu rúm 570 þús. eða um 80 þús.  Eins og áður greinir nam meðal upphæð á fjölskyldu um 167 þús. 

Árið  2001 sóttu 36 einstaklingar/fjölskyldur  um fjárhagsaðstoð af þeim nutu 26 aðstoðar.  Ástæður synjunar voru mismunandi s.s. umsækjandi hafði tekjur umfram viðmiðunarmörk, umsókn var ófullnægjandi (viðkomandi skilaði ekki inn umbeðnum gögnum), umsækjandi dró umsókn til baka eða viðkomandi átt ekki rétt á aðstoð í sveitarfélaginu. 

Styrkþegar voru 15 konur eða 60% og 11 karlar eða 42%.  Enginn einstaklingur eldri en 60 ára naut aðstoðar, fimm voru eldri en 30 ára tveir á aldrinum 31-40 ára, fjórir á aldrinum 41-  50 ára einn 55-64 ára .

Það sem einkennir hópinn er hversu ungir styrkþegar eru,  73% eru undir 30 ára aldri og  42% undir 24 ára aldri.  Hér er því um að ræða hóp sem hefur í mesta lagi lokið grunnskólaprófi, nokkrir hafa hafið nám í framhaldsskóla en ekki lokið því.  Þessu til viðbótar er tæpast hægt að segja að nokkur þeirra hafi náð fótfestu sem einhverju nemur á vinnumarkaði. 

Kannanir hafa sýnt fram á að yngra fólki, sem ekki hefur menntun eða reynslu af vinnumarkaði er mun hættara við að verða atvinnulaust þegar dregur úr framboði á atvinnu.  Þessi hópur er því í mikilli hættu ef harnar á dalnum, en því lengur sem ungur einstklingur er óvirkur því meiri hætta er á að hæfni hans til að lifa „eðlilegu lífi“ minnki, sjálfstraust skerðist, lífsstíll breytist, afleiðingar sem geta haft áhrif á andlega og líkamlega líðan.

Í kjölfar breytinga á reglum Reykjavíkurborgar um fjárhagsaðstoð árið 1995 fór fram víðtæk umræða meðal félagsmálastjóra á Íslandi um tilgang og markmið með veitingu fjárhagsaðstoðar.  Rætt var um hlutverk sveitarfélagsins, þjónustuþegans og starfsmannsins.  Spurningar eins og; á sveitarfélagið að ganga fram fyrir skjöldu og bæta þeim lægst launuðu og lífeyrisþegum upp lág laun og lágar bætur?  Er það hlutverk ríkisins að tryggja þeim þegnum samfélagsins sem eru í fullri vinnu eða njóta fullra bóta, tekna sem duga til lágmarksframfærslu? Ef ekki á sveitarfélagið að hlaupa þar undir bagga?   Hver á að afgreiða umsóknir um fjárhagsaðstoð, félagsráðgjafinn eða hinn töluglöggi?  Á að gera kröfu um að  umsækjandinn mæti í viðtal þar sem farið er ofan í saumana á fjármálum hans og persónulegum aðstæðum?  Á umsækjandinn rétt á því að umsókn hans sé tekin til afgreiðslu í samræmi við reglur sveitarfélagsins, þar sem friðhelgi einkalífs hans er virt og ekki gerð krafa um að hann mæti til viðtals, fjárhagur hans og aðstæður kannaðar?  

Í þessu sambandi var rætt um réttindasjónarmið annars vegar og meðferðarsjónarmið hins vegar.   Segja má að í þessari umræðu hafi ftr. Reykjavíkurborgar verið talsmenn réttindasjónarmiðsins og ftr. annarra sveitarfélaga talsmenn meðferðarsjónarmiðsins.  Á þessum tíma var mjög brýnt að leita leiða til að stytta biðlista borgarinnar eftir fjárhagsaðstoð og breyting í þessa átt  var e.t.v. eina leiðin sem fær var án þess að leggja í hinn mikla tilkostnað sem ráðning fleiri starfsmanna hefði haft í för með sér. 

Fystu reglur Mosfellsbæjar um fjárhagsaðstoð voru samþykktar  í apríl 1992 áður hafði verið samþykkt (des.1987) að styðjast við reglur Kópavogs. Núgildandi reglur eru frá nóvember 1999.  Markmið með veitinu fjárhagsaðstoðar til einstaklinga og fjölskyldna, er skv. reglunum  að styðja þá sem hafa ónógar tekjur sér til framfærslu og geta ekki séð fyrir sér og sínum.  Í markmiðsgreininni er jafnframt bent á ákvæði laga um félagsþjónustu sveitarfélaga gr. 19 þar sem segir  “Skylt er hverjum manni að framfæra sjálfan sig, maka sinn og börn yngri en 18 ára.”    Þar er einnig tekið fram að jafnan skuli kanna til þrautar aðra möguleika en fjárhagsaðstoð og að  fjárhagsaðstoð skuli einungis beitt í eðlilegum tengslum við önnur úrræði, svo sem ráðgjöf og leiðbeiningar svo og í tengslum við úrræði annarra stofnana samfélagsins.  

Í tengslum við setningu reglnanna fór fram umræða um hlutverk ríkis og sveitarfélaga og var það skoðun manna að það væri ríkisins að ákveða og tryggja þeim lægst launuðu tekjur sem unnt væri að lifa af.  Í framhaldi af því var ákveðið að styðjast við hið opinbera viðmið ríkisstjórnar Íslands sem eru greiðslur Tryggingastofnunar ríkisins til örorkulífeyrisþega.  Í reglunum kemur fram að við málsmeðferð skuli starfsmaður fjölskyldudeildar rökstyðja tillögu um afgreiðslu málsins þar sem grein er gerð fyrir forsendum og markmiðum fjárhagsaðstoðar.  Umsækjandi skal boðaður í viðtal til félagsráðgjafa þar sem kannaðar eru félagslegar aðstæður og honum leiðbeint um meðferð málsins.  Ennfremur skal umsækjandi upplýstur um rétt til aðstoðar sem hann kann að eiga annarsstaðar og ber umsækjanda að nýta sér þann rétt. (4.gr.)
Almenna vinnureglan er að umsækjandi um fjárhagsaðstoð þarf að skila inn umsókn mánaðarlega.  Hann fær viðtal við félagsráðgjafa þar sem markmiðið er  gera (einstaklingsbundið) mat á stöðu hans og fjölskyldunnar.  Réttur hans til þjónustu annars staðar er kannaður og lögð er upp áætlun í samvinnu við umsækjandann um þá leið sem best er til þess fallin að styðja hann í því að vinna bug á vandanum.  Þetta eru hliðstæð vinnubrögð og tíðkast við endurnýjun umsókna um félagslegar leiguíbúðir.  Þeir sem óska eftir endurnýjun leigusamnings þurfa að skila inn skriflegri áætlun á hálfs árs fresti um það hvernig þeir ætli að vinna bug á aðsteðjandi vanda.  Reglur Mosfellsbæjar um félagslegar leiguíbúðir kveða á um að úthlutun félagslegs leiguhúsnæðis sé tímabundin lausn meðan unnið er að lausn á vanda viðkomandi.  Með það að leiðarljósi er leigutaka ljóst frá upphafi að ekki er um varanlega lausn að ræða og því er lögð áhersla á að við fyrstu endurnýjun á umsókn sem oftast er eftir 6 mánuði geri umsækjandi skriflega grein fyrir því hvernig hann ætlar að haga sínum málum til að sem mestur árangur náist.   Við gerð þessarar áætlunar stendur leigjandanum alltaf til boða stuðningur félagsráðgjafans við að setja upp áætlun.

Reynslan sýnir að margir af þeim sem fengið hafa þessa þjónustu nýta sér hana og leggja upp áætlun sem stuðlar að því að þeir geti unnið bug á þeim erfiðleikum sem þeir eiga við að stríða.  Það er mat starfsmanna fjölskyldudeildar að með aldurssamsetningu framfærsluþega í huga þar sem 73% eru undir 30 ára aldri sé þetta vinnulag mikilvægt til að draga úr þeirri áhættu sem felst  í því að þeir nái ekki fótfestu í samfélaginu.

Starfsáætlun félagsmálasviðs, fjárhagsaðstoð

Fyrir þremur árum eða 1999 var tekin upp sú nýbreytni hjá Mosfellsbæ að hvert svið gerði sér starfsáætlun.  Auk þess að ná til þjónustu sviðsins í heild hefur starfsáætlun félagsmálasviðs náð til einstakra þátta starfseminnar þ.m.t. vinnu við umsóknir um fjárhagsaðstoð. 
Styrkleiki þjónustunnar felst í því að auðvelt er að hafa yfirsýn yfir stöðu umsækjanda og að unnið hefur verið markvisst að því að  hafa nána samvinnu við umsækjendur, þar sem mál hvers og eins er unnið út frá styrk og hindrunum þeirra.  Þar sem það á við hefur verið markviss samvinna við greiðsluþjónustu bankanna og Ráðgjafastofu um fjármál heimilanna.  Helstu veikleikar þjónustunnar eru láglaunastefna samfélagsins, takmörkuð úrræði samfélagsins, fordómar gagnvart þjónustunni sem leiða til þess að fólk dregur að leita aðstoðar og að fólk þekkir ekki rétt sinn.  

Verkefni tengd starfsáætlun varðandi fjárhagsaðstoð árið 2001 voru:

· Veita einstaklingsbundna ráðgjöf þar sem gerð er áætlun um markmið með veitingu fjárhagsaðstoðar  og unnið að því finna leiðir í samræmi við meginmarkmið. Árið 2001 átti þetta að gerast í  90% tilfella og tókst það árið 2001.

· Stefna var að því að gera áætlun um lausn vandans í samvinnu við umsækjandann, stefnt var að því að það tækist í 70% tilfella árið 2001.  Þar sem ekki var farið að beita þessu vinnulagi fyrr en í lok ársins náðist þetta markmið ekki.
· Stefna að því að umsækjendur njóti ekki fjárhagsaðstoðar lengur en  3 mánuði samfellt, enda hafi umsækjandi þá fundið lausn á sínum málum sbr. meginmarkmið.  Stefnt var að 80% árangri árið 2001 og náðist hann í 77% tilfella, þar sem  6 af 26 fengu aðstoð í yfir 3 mánuði.

· Efla samvinnu við aðrar stofnanir samfélagsins s.s. Ráðgjafastöð um fjármál heimilanna, banka sem hafa það að markmiði að aðstoða fólk við að leysa fjármálavanda sinn og Svæðisvinnumiðlun.  Markviss samvinna hefur verið við Svæðisvinnumiðlun og samvinna við aðra aðila hefur verið í tengslum við málefni einstaklinga.  
Með því að veita ekki einstaklingmiðaða aðstoð sem felur í sér að leita allra leiða sem færar eru í samvinnu við skjólstæðinginn má segja að félagsþjónustan sé að leggja blessun sína yfir félagslegan ójöfnuð.  Einn þeirra þátta sem oft er deilt á í sambandi við þjónustu heilbrigðiskerfisins er þegar læknar ávísa lyfseðli í sjúkling án þess að veita viðtal og meta umkvörtunarefni.  Með því að veita umsækjanda um fjárhagsaðstoð og nýta ekki sérfræðiþekkingu félagsráðgjafans má segja að verið sé að beita svipaðri aðferð.  Í því felst ákveðin óvirðing við umsækjandann sem skilja má á þann veg að hann sé ófær að takast á við aðstæður sínar og breyta þeim, að hann sé „óalandi“ og „óferjandi“.

Aðrar stofnanir samfélagsins en félagsþjónustan geta verið lykilaðilar til að skapa einstaklingum möguleika á að bæta aðstæður sínar, má þar nefna banka og svæðisvinnumiðlanir.   Þjónustufulltrúar bankanna hafa oft gengt veigamiklu hlutverki við vinnslu mála.   Sem dæmi um samvinnu félagsþjónustunnar við Svæðisvinnumiðlun eru fastir samráðsfundir og hugmynd um að félagsmálasvið sendi atvinnurekendum í bæjarfélaginu bréf þar sem bent er á að vinnumiðlun hafi á skrá dugmikla einstaklinga sem eru í atvinnuleit og bíða eftir tækifæri til að öðlast reynslu á vinnumarkaði.

1
5

